PANUGA SA PAGIGIN MAIMBOD
ni
(Ngaran)
(Sa pag-ako nin katongdan bilang Cura Parocco kan

(Ngaran kan parroquia, barangay asin banwaan,
Provincia, na ootobon sa ngaran kan Simbahan)

Ako, si Padre N., sa pag-ako kang katongdan bilang Cura Parocco,
nanunuga na danay kong papangatamanan an pagkasaro sa Simbahan
magin man sa sakong mga tataramon o sa sakong gawe.

Sa dakulang pagmangno asin kaimbodan, sakong ootobon an mga katongdan
na napapanongod sako en relacion sa bilog na simbahan
asin sa local na simbahan kun saen ako inapod na maglingkod
susog sa mga condiciones kan ley.

Sa pag-otob kan sakong katongdan, na itinao sako sa ngaran kan simbahan,
sakong papangatamanan an kabilogan kan catolicong pagtubod,
sakong dayupot na ipapahayag ini tanganing maaraman kan kadaklan.
Kung kaya, ano man na salang katukdoan sakong sasayumahan.

Sakong susunodon asin papauswagon an disiplina kan bilog na simbahan
asin sakong mamangnohon an pagkuyog sa gabos na ley kan simbahan
orog nang gayo an gabos na yaon sa Codigo de Derecho Canonico.

Sa Cristianong pagka-maimbod ako makuyog sa gabos na ipinahayag
kan mga banal na pastor asin paratukdo kan pagtubod
o sa saindang itinugdas bilang mga pamayo kan simbahan.
Siring man sakong tatabangan an mga Obispo tanganing an apostolicong gibo,
na kaipuhan otobon susog sa kasugoan asin ngaran kan simbahan,
mahimo kasaro kaini mismong simbahan.

Sa paaging ini tabangan lugod ako kan Dios asin kan Banal na Evangelio

na sakong dinudutaan kan sakong mga kamot,
ngonian na petsa _ kan , 2024.

